
Egunen gurpilean bizi gara. Egunerokoak markatzen gaitu bizitza 
agenda arazo bihurtzeraino. Egunkariak izan dira orain arte bizitza 
haien kronikariak. Literaturan, berriz, egunerokoak ezagutu ditugu 
baita dietario egileak ere. Prentsan, berriz, kazetarien idazkuntzak 
eman nahi izan dio horri tokia mota ezberdinetako hemeroteketan. 
Hala eta guztiz ere, literatura izateko blogari falta zaiona hizkuntzaren 
ardura litzateke soilik. Egia esanda, ez dakit liburu honi zer-nolako 
izendapena eman. Ez dakit arra edo emea izango ote den hemen 
eskaini nahi dudan testu sorta. Ez dakit zer genero literarioaz bataiatu. 
Bistan da ohiko kazetaritza ez dela ez eta saiakera puri-purian ere. 
Aski kontrajarriak dira kronologikoki hurrenkeran azaltzen diren 
testuok. Askotan aipamen literarioez lagunduta, besteetan labur eta 
zuzenak, gehienetan eztabaidarako idatziak eta beti egunen gurpilean 
izkiriaturik. Testuok eta liburua zer ote diren erabakitzea zuri dagokizu, 
irakurle hori. 

Fito Rodriguez hedabide askotako kolaboratzailea izan da (Susa, Punto 
y Hora, Egin, GARA, NAIZ, Euskaldunon Egunkaria, Berria, Isilik, Jakin, 
Bertsolari, RIEV, Hegats, EGAN, Ezpala…) eta, halaber, literatura idaz­
kuntza landu du hamaika liburutan (Gontz Garaia, Biktimari Agurka, 
Buru ta Zioak, Kasandra leihoan, Jeu de Paume, Magrittek ez omen 
zuen pipatzen...eta abar). Liburu honetan bere bi idazkera haiek bat 
egiten dute. 
Michel Houellebecq idazle frantziarrak Interventions eta Interventions 
2 argitaratu zituen1998an eta 2009an, hurrenez hurren, bere prentsa 
artikuluekin literatur ekoizpen berriak sortu nahian. Honen antzera, 
liburuxka honetan idazkera partisanoa testu ondu bihurtu nahi izan du 
Fito Rodriguezek eguneroko gaiak eta hizkerak literatur uretara ekarri 
ahal izateko.

